
 

 

 

 

 

 

 

 
CYD-BWYLLGOR 

ARDAL O HARDDWCH NATURIOL EITHRIADOL BRYNIAU CLWYD 
A DYFFRYN DYFRDWY 

 

 

Cynhelir:    10am 22 Mehefin 2018, Neuadd y Sir, Rhuthun 
 
Aelod / Swyddog Arweiniol: Howard Sutcliffe 
 
Awdur yr Adroddiad:   Tony Hughes 
 
Teitl:     Eitem 6. Canllawiau Cynllunio Atodol yr AHNE  
 

 
1. Am beth mae’r adroddiad yn sôn?  

 
Mae wedi bod yn amcan hirdymor i’r AHNE i weithio gyda’r tri awdurdod cynllunio 
lleol sy’n cwmpasu’r ardal i baratoi a chytuno ar Ganllaw Cynllunio Atodol (CCA) ar y 
cyd ar gyfer yr AHNE. Dros y flwyddyn ddiwethaf, mae’r amcan hwn wedi’i gyflawni 
ac mae’r tri awdurdod cynllunio wedi mabwysiadu’r CCA bellach.  
 

2. Beth yw'r rheswm dros lunio’r adroddiad hwn?  
 
Cadarnhau cefnogaeth yr AHNE ar gyfer y CCA a chymeradwyo’r ddogfen. 
 

3. Beth yw’r Argymhellion? 
 
Bod y Cydbwyllgor yn cymeradwyo Nodyn Canllaw Cynllunio Atodol AHNE Bryniau 
Clwyd a Dyffryn Dyfrdwy. 
 

4. Manylion yr adroddiad. 
 
Mae copi o’r nodyn CCA wedi’i gytuno a’i fabwysiadu’n derfynol ynghlwm fel Atodiad 
1. Nod y canllawiau yw sicrhau bod datblygiad newydd yn cadw a gwella 
nodweddion arbennig yr AHNE a gwella ansawdd datblygiad newydd a thirlunio. 
Mae canllawiau cynllunio atodol wedi’u mabwysiadu yn ‘ystyriaeth berthnasol’ wrth 
benderfynu ar geisiadau cynllunio ac apeliadau. Mae’r tri awdurdod cynllunio lleol a’r 
AHNE wedi cydweithredu ar y prosiect i sicrhau dull cyson ar draws yr ardal 
ddynodedig, ac mae pob awdurdod cynllunio wedi mabwysiadu’r canllawiau bellach. 
 
 
Bydd y CCA yn codi proffil yr AHNE o ran cynigion datblygu yn y dyfodol, ac mae’n 
cynnwys rhannau sy’n: 



 

 

 Diffinio ‘Harddwch Naturiol.’ 

 Disgrifio Nodweddion Arbennig yr AHNE fel a ddisgrifir gan Gynllun Rheoli’r 
AHNE. 

 Nodi mathau o dirwedd ar draws yr AHNE ac ystyriaethau datblygu cysylltiedig. 

 Amlygu ystyriaethau dylunio allweddol i’w datblygu yn yr AHNE, gan gynnwys 
pynciau fel graddfa a lleoliad, dyluniad, deunyddiau, lleoliad a thirlunio.  

 
5. Sut mae'n cyfrannu at Flaenoriaethau Cynlluniau Rheoli AHNE Bryniau 

Clwyd a Dyffryn Dyfrdwy? 
 
Mae cytuno ar nodyn CCA ar gyfer yr AHNE yn cyfrannu at ddarparu nifer o Bolisïau 
ac Amcanion Cynllun Rheoli, yn arbennig polisïau SQ1, SQ2 a CP1 ac amcanion 
LQCO3, LQCO 4, BE01, BE02 a BEO3. Mae’r Cynllun Gweithredu ategol yn 
cynnwys tasg benodol i baratoi a mabwysiadu CCA ar gyfer yr AHNE erbyn 
Blwyddyn 4, sydd wedi’i gyflawni. 
 

6. Faint fydd yn ei gostio a sut fydd yn effeithio ar wasanaethau eraill? 
 
Ni ragwelir y bydd cymeradwyo’r CCA yn creu unrhyw gost ychwanegol. Bydd yr 
awdurdodau cynllunio lleol a’r AHNE yn elwa o’r fenter hon drwy ddarparu cyngor a 
chyfarwyddyd i ddatblygwyr a’r sawl sy’n gwneud penderfyniadau i sicrhau 
datblygiad o ansawdd da yn yr AHNE ac o’i hamgylch. 
 

7. Beth yw prif gasgliadau’r Asesiad o’r Effaith ar Les?  
 
Mae’r Asesiad Lles a gynhaliwyd gan Sir Ddinbych yn dangos y bydd y CCA yn 
cynorthwyo i gyflawni nifer o’r saith nod lles mewn ffordd gadarnhaol neu eu bod yn 
niwtral. Nid yw pob un o’r saith pwnc yn berthnasol oherwydd natur y ddogfen. Mae 
copi o asesiad Sir Ddinbych ynghlwm fel Atodiad 2. 
 

8. Pa ymgynghoriadau a gynhaliwyd gyda’r Pwyllgor Craffu ac eraill?  
 
Mae Gweithgor Cymeriad Tirwedd ac Amgylchedd Adeiledig Partneriaeth AHNE 
wedi bod yn ymwneud yn agos â’r CCA o’r dechrau. Cymeradwywyd y ddogfen 
ddrafft ar gyfer ymgynghoriad y llynedd gan y tri awdurdod cynllunio lleol a 
Phartneriaeth yr AHNE. Cynhaliwyd ymgynghoriadau cyhoeddus, gan gynnwys 
budd-ddeiliaid allweddol fel Cyfoeth Naturiol Cymru, dros gyfnod 10 wythnos rhwng 
mis Tachwedd 2017 a diwedd mis Ionawr 2018.  Cynhaliwyd dwy sesiwn galw heibio 
yn Loggerheads lle gallai aelodau’r cyhoedd neu gynrychiolwyr o sefydliadau â 
diddordeb gyfarfod swyddogion o’r awdurdodau cynllunio a’r AHNE i drafod y CCA 
drafft. Cafwyd nifer o sylwadau o ganlyniad i’r ymgynghoriad. Nid oedd 
gwrthwynebiadau mewn egwyddor i’r ddogfen, ond gwnaed nifer o ddiwygiadau i’r 
ddogfen o ganlyniad i sylwadau a gafwyd. 
 
 
 
 
 
 
 



 

 

9. Datganiad y Prif Swyddog Cyllid 
 
Ni ragwelir y bydd cymeradwyo’r ddogfen CCA yn creu unrhyw gostau ychwanegol. 
Os bydd unrhyw gostau yn codi bydd angen eu cynnwys o fewn y cyllidebau 
gwasanaeth presennol. 
 

10. Pa risgiau sydd ac a oes unrhyw beth y gallwn ei wneud i'w lleihau? 
 
Yn absenoldeb canllaw cynllunio cyfredol mae perygl na fydd yr awdurdodau 
cynllunio lleol yn gallu darparu cyngor cynhwysfawr i ddatblygwyr ynglŷn â chynigion 
datblygu o fewn AHNE Bryniau Clwyd a Dyffryn Dyfrdwy a’i leoliad. Heb ganllawiau 
o’r fath, mae ansawdd cynigion datblygu sy’n dod i law yn debygol o fod yn is. 
 

11. Pŵer i wneud y Penderfyniad 
 
Adran 101 (5) o Ddeddf Llywodraeth Leol 1972 a Deddf Llywodraeth Leol 2000, lle y 
gall awdurdodau Lleol wneud trefniadau i 'gyflawni swyddogaethau ar y cyd gydag 
un neu fwy o awdurdodau lleol eraill drwy Gydbwyllgor'.  
 
 


